
“Тасдиқ мекунам”

ТАҚРИЗИ
муассисисаи пешбар ба диссертатсияи Обидзода Умед Фозил дар мавзуи 
“Ҳамкориҳои иқтисодӣ байни Ҷумҳурии Тоҷикистон ва Ҷумҳурии халқии 
Хитой дар шароити тағйирёбии вазъи геоиқтисодӣ дар ҷаҳон”, ки барои 
дарёфти дараҷаи илмции доктори фалсафа (PhD), доктор аз рӯйи ихтисоси 
6D051300 — Иқтисодиёти ҷаҳонӣ (6D051301 - Иқтисодиёти ҷаҳонй) пешниҳод 
шудааст

V

Мутобиқати муҳтавои диссертатсия ба ихтисос ё соҳаи илм, ки аз рӯйи 
он диссертатсия ба ҳимоя пешниҳод шудааст.

Диссертатсияи Обидзода Умед Фозил ба бандҳои зерини Шиносномаи 
ихтисосҳои КОА-и назди Президенти Ҷумҳурии Тоҷикистон аз рӯйи ихтисоси 
6D051300 -Иқтисодиёти ҷаҳонӣ (6D051301 - Иқтисодиёти ҷаҳонӣ) мутобиқ 
мебошад: III.5. - “Равандҳои ҳамгироӣ дар минтақаҳои рушдёфта ва рӯ ба 
рушд ниҳодаи хоҷагии ҷаҳонӣ, қонуниятҳои рушди ин равандҳо, баҳои ояндаи 
ҳамгироии иттиҳодияҳои гуногуни тиҷоратию иқтисодй ва, аз ҷумла, 
ҳамгироии иқтисодии Авруосиё”; III. 11. - “Механизмҳои танзими тиҷорати 
байналмилалй”; III. 18. - “Стратегияҳои муосири бозорӣ ва нақши онҳо дар 
инкишофи мубодилаи байналмилалй. Ҷанбаҳои методии рақобатпазирии 
байналмилалй”; III.22. - “Инкишофи ифрасохтори байналмилалии нақлиётӣ 
ва телекоммуникатсияҳо, нақши онҳо дар байналмилалишавии робитаҳои 
хоҷагии ҷаҳонӣ”; III.25. - “Иқтисоди миллии кишварҳои алоҳида дар низоми 
робитаҳои хоҷагии ҷаҳонӣ: проблемаҳои муносибсозии ҳамкорй ва таъмини 
манфиатҳои иқтисоди миллӣ. Таззодҳои байналмилалии иқтисодӣ, сабабҳо ва 
равишҳои ҳалли онҳо” мутобиқат менамояд.

Муҳиммияти мавзуи таҳқиқоти диссертатсионй.
Дар шароити муосири рушди босуръати иқтисоди ҷаҳонӣ ва арзёбии 

таҳқиқи равандҳои муосири ҳамкориҳои иқтисодӣ байни давлатҳо бо 
назардошти дида баромадани тағйирёбии вазъи геоиқтисодӣ дар ҷаҳон ҷойи 
махсусро ишғол менамояд. Дар ин раванд ба назар гирифтани иқтидори 



афзояндаи Хитой дар иқтисоди ҷаҳонӣ ҳангоми арзёбии мавқеи «Як 
камарбанд - як роҳ» ҷойи асосиро ҳангоми таҳқиқ бо мақсади амалисозии 
равандҳои сармоягузорӣ ва тиҷоратро дар Осиёи миёна ва Тоҷикистон тақозо 
менамояд.

Аз таҳлили густариши ҳамкориҳои тиҷоратӣ ва ҷалби сармояи хориҷй 
бар меояд, ки омӯхтани самтҳои асосии воридоти сармояҳои Хитой ба 
соҳаҳои гуногуни иқтисодиёти Тоҷикистон, аз ҷумла саноат, энергетика, 
роҳҳои автомобилгард ва инфрасохтор, қадами муҳим ба сӯйи таҳкиму 
мукаммалсозии пояҳои рушди дарозмуддат маҳсуб ёфта, вусъат ёфтани 
ҳамкориҳо дар асоси шартномаву созишномаҳои дуҷониба ва барномаҳои 
муштараки сармоягузории байниҳукуматӣ саривақтӣ шуморида мешавад. 
Инчунин, нақши ҳамкориҳои тиҷоратӣ ва сармоягузорӣ бо Ҷумҳурии халқии 
Хитой барои Тоҷикйстон дорои аҳаммияти хос буда, зарурати таъмини 
манфиатҳои иқтисодии миллӣ ба миён омадааст, таҳлили ҳаматарафаи 
хатарҳо, имкониятҳо ва паёмадҳои дҳтимолӣ хдар раванди такмилу таҳияи 
сиёсати давлатӣ барои Ҷумҳурии Тоҷикистон аҳаммияти калидӣ дониста 
мешаванд. Аз ин рӯ дар заминаи пешбурди таҳқиқоти илмӣ метавон пояҳои 
устувори стратегияи мутавозини ҳамкориҳои хориҷӣ ва сиёсати самараноки 
сармоягузориро бунёд намуд.

Аз тарафи дигар бо назардошти он ки ҷанбаҳои байналмилалии рушди 
иқтисодӣ дар шароити рақобати байналмилалӣ аҳаммияти назаррас доранд, 
арзёбии илман асосёфтаи ҳамкориҳои тиҷоратӣ ва сармоягузории 
Тоҷикистону Хитой дар асоси шаклгирии рақобатпазирӣ, болоравии 
иқтидори содиротӣ ва ташаккули инфрасохтори инноватсионй нақши муассир 
бозида, ҳамзамон, чунин робитаҳо нисбати таҳкими мавқеи ҷумҳурӣ дар 
низоми мураккаби геоиқтисодии ҷаҳонй як қатор муаммо ва мушкилотҳоро 
ба вуҷуд меоваранду таҳқиқи суроғавиро тақозо менамояд. Дар робита ба 
гуфтаҳои боло, қайд намудан ба маврид аст, ки дар мубраммии мавзуи 
диссертатсияи Обидзода Умед Фозил ягон шубҳа нест ва он метавонад, ки дар 
раванди ҳамкориҳои иқтисодӣ байни Тоҷикистон ва Хитой дар шароити 
тағйирёбии вазъи геоиқтисодӣ дар ҷаҳон аҳаммияти назарраси илмӣ, методӣ 
ва амалиро дошта бошад.

Натиҷаҳои мушаххаси илмии довталаб ба дараҷаи илмӣ пеш аз ҳама, аз 
навгониҳои илмӣ бармеоянд ва чунин нуктаҳо қайд карда мешаванд:

1. Дар диссертатсия заминаҳои назариявӣ ва консептуалии густариши 
ҳамкориҳои иқтисодӣ ва сармоягузорӣ байни Ҷумхурии Тоҷикистон ва 
Ҷумҳурии Халқии Хитой дар асоси таҳлили илмӣ асоснок карда шуда, хулоса 
бароварда шудааст, ки сиёсати иқтисоди хориҷии Хитой хусусияти 

неолибералӣ дошта, ба принсипҳои “тиҷорати озод” такя мекунад ва ин ҳолат 
зарурати ворид намудани тағйироти ҷиддӣ ба механизмҳои ҳамкориҳои 
зикршударо тақозо менамояд. Ҳамзамон муайян гардидааст, ки дар шароити 
муосир ҳамкориҳои тиҷоратӣ ва сармоягузории ду кишвар бештар ифодагари 
манфиатҳои геосиёсии Хитой буда, ниёз ба бознигарии равобити мазкур бо 
дарназардошти манфиатҳо ва эҳтиёҷоти ҳарду ҷониб ба миён омадааст;

2. Дар асоси натиҷаи таҳқиқ муайян шудааст, ки миёни робитаҳои сиёсӣ 
ва иқтисодй ҳамгироии мустақим вуҷуд дошта, яке аз мушкилоти калидӣ - 
набудани мувозинати воқей дар ҳамкориҳои тиҷоратӣ ва иқтисодии ду кишвар 
буда, ин масъала, бахусус, дар соҳаи муносибати воридот ва содирот намоён 
аст, ки дар Тоҷикистон бо хусусиятҳои хоси иқтисодӣ инъикоси ёфтааст. 
Ҳамзамон, натиҷаҳои тахдил собит намуданд, ки ҳатто кишварҳое, ки дар 
муносибатҳои тиҷоратй бо Чин тавозуни мусбат дошта, мутаассифона, аз 
мувозинати комил дӯр мондаанд, зеро одироти онҳо бештар ба ашёи хом 
нигаронида шудааст. Аз ин рӯ Тоҷикистон, бояд на танҳо ба кам кар дани 
фарқиятҳои ҳаҷмии савдо, балки, ба тағйир до дани сохтор ва таносуби 
таркибии он талош намуда, барои бартараф намудани хавфҳои эҳтимолии 
иқтисодй, ки метавонад дар ҷараёни ҳамкорӣ бо Хитой ба миён ояд, назорати 
ҷиддиро дар чорчӯби меъёрҳои қабулшуда ба роҳ монад;

3. Аз натиҷаҳои таҳқиқоти илмӣ бар меояд, ки бо афзоиши равандҳои 
ҳамгироии иқтисодй, зарурати тавсеаи ҳамкориҳои сармоягузорӣ миёни 
Ҷумҳурии Тоҷикистон ва Ҷумҳурии Халқии Хитой тавассути истифодаи 
моделҳои гуногуни ҳамкорӣ ба миён омада, гуфтугӯҳои дуҷониба ва 
чандҷониба доир ба равандҳои ҳамгироӣ бояд бо такя ба манфиатҳои 
муштарак ва ҳамоҳангшуда сурат гиранд. Ҳамзамон, таҳлилҳои 
гузаронидашуда рушди робитаҳои иқтисодию сармоягузорӣ дар байни 
Тоҷикистону Чин аз омӯзиши инфрасохтори наклиётӣ, инфрасохтори руйи 
роҳй, логистика, бандарҳои хушк вобастагии калон доранд. Зимни тавсеаи ин 
ҳамкорй, монеаҳои ҳамгироии иқтисодй дар сатҳи минтақавй низ бештар эҳсос 
мегарданд. Дар ин раванд муаллиф талош намудааст роҳҳои муносибро барои 
таҳкими робитаҳои иқтисодию тиҷоратии миёни ду кишвар, ки дар асоси 
такмил ва рушди сохторҳои марбут ба истеҳсолот, воридот ва содирот амалӣ 
мешаванд пешниҳод намудааст;

4. Дар диссертатсия муайян шудааст, ки ояндаи рушдёбии ҳамкориҳои 
тиҷоратӣ ва сармоягузории байни Ҷумҳурии Тоҷикистон ва Ҷумҳурии Халқии 
Чин ба татбиқи самараноки барномаҳои иқтисодии мавҷуда вобастагии зич 
дошта, аз нигоҳи муаллиф, ҳар ду давлат бояд шабакаҳои логистикиро дар 
асоси меъёрҳои байналмилалй ба таври самаранок ташкил намоянд, 
Ҳамзамон, рушди воқеии ин равобит танҳо дар ҳолате имконпазир мегардад, 
ки агар иқтисодҳои миллии онҳо ба тағйироти ҷиддии сохторй дучор шаванд. 
Бо назардошти ин зарур аст, ки таваҷҷуҳи бештар ба манфиати 
содиркунандагони ашёи хом равона гардида, барои тадриҷан коҳиш ёфтани 

ҳаҷми содироти ашёи хом имконият фароҳам оварда шуда, ба ҷойи он 
содироти маҳсулоти коркардшуда ва боарзиш афзоиш дода шавад;

5. Дар раванди таҳлили ҳаматарафа муайян гардид, ки байни Ҷумҳурии 
Тоҷикистон ва Ҷумҳурии Халқии Хитой имкониятҳои васеи ҳамгироии савдо 
ва ҳамкориҳои истеҳсолӣ мавҷуд буда, ин захираҳоро метавон бо истифода аз 
таҷрибаи таърихии ҳамкориҳои иқтисодии давлатҳои сотсиалистӣ дар 
чорчӯби Шурои ёрии иқтисодии байниҳамдигарй, ки то замони фурӯпошии 
Иттиҳоди Шуравӣ амал мекард, фаъол гардонид. Модели пешниҳод шуда ба 
принсипҳои махсусгардонии истеҳсолот ва тақсимоти функсионалии 
фаъолияти иқтисодй байни кишварҳо асос ёфта, чунин усули ҳамкорӣ 
метавонад дар шароити тағйироти сохтории иқтисодӣ ба коҳиш додани 
ихтилофоти мавҷуда шароит фароҳам оварад;

6. Дар диссертатсия самтҳои афзалиятноки рушди ҳамкориҳои 
тиҷоратӣ ва сармоягузории байни Ҷумҳурии Тоҷикистон ва Ҷумҳурии Халқии 
Хитой муайян ва асоснок карда шудаанд, ки пешрафти устувори ин равобит 
ба таҷдиди назар дар принсипҳо ва консепсияҳои ҳамкории иқтисоди хориҷии 
кишварҳо, ҳамзамон, ба коҳиш додали таъсири манфиатҳои геосиёсии Хитой, 
вобастагии амиқ дорад. Дар маҷмӯ, тадбиқи истифодаи механизми самараноки 
моделҳои шарикй миёни бахши давлатӣ ва хусусӣ аҳамияти хос дошта, 
метавонанд ҳамчун василаи таъмини манфиатҳои мутақобилан судманд 
хизмат намоянд. Ҳамзамон, аз натиҷаҳои таҳқиқ бар меояд, ки ҳамгироии 
иқтисодии Тоҷикистону Чин дар таҳти таъсири омилҳои мухталифи 
инноватсионӣ, амалӣ гардонидани технологияҳои замонавии рақамӣ ҳамчун 
объектҳои муҳимтарини ҳамкорӣ роҳандозӣ карда шаванд.

Саҳми илмии довталаб дар ҳалли масъалаи илмй ё коркарди 
проблемам илмй бо арзёбии аҳамияти он.

Саҳми шахсии довталаби дараҷаи илмй дар омӯзиш ва ҷамъбасти маълумот, ба 
низом даровардан, аниқ ва пурра кардани равишҳои назариявй, илмию мстодӣ ва амалияи 
ҳамкориҳо дар шароити ҷаҳонишавии иқтисодӣ ва хусусиятҳои иқтисодиёти 
Тоҷикистон алоқаманд ифода меёбад. Дар асоси ҷамъбасткунӣ ва тахлили маводи таҳқиқӣ 
самтҳои асосии ҳамкориҳои иқтисодй дар шароити тағйирёбии вазъи 
геоиқтисодӣ дар ҷаҳон, тавсияҳои мушаххас оид ба такмили методӣ ва амалияи 
он таҳия шудаанд.

Инчунин, иштироки бевоситаи унвонҷӯ дар таҳқиқотҳои илмии 
гузаронидашуда дар кишвар, интишори мақолаҳои илмй оид ба мавзуи 
диссертатсия, маърӯзаҳои илмй дар конференсияҳои илмию назариявӣ ва илмию 
амалӣ ба назар мерасанд, ки саҳми илмии ӯро ифода менамояд.

Натиҷаҳои мушаххаси илмй (бо нишон додани навгонй, аҳамияти илмӣ 
ва амалии онҳо), ки барон он ба довталаб додани дараҷаи илмии 

дархостшаванда мумкин аст.
Диссертатсияи тақризшаванда аз муқаддима, се боб, хулоса ва тавсияҳо, 

рӯйхати адабиёт иборат мебошад. Муҳтавои асосии таҳқиқот дар 178 саҳифаи 

компютерӣ оварда туда, дар он 12 ҷадвал ва 5 диаграмма истифода шуда, рӯйхати 
адабиёт 157 сарчашмаро фарогир аст. Дар муқаддима мубрам будани мавзуи 
диссертатсия ва сатҳи омӯзиши он асоснок карда шуда, мақсад, вазифаҳо, объект, 
предмет ва фарзияи таҳқиқот муйян шудаанд, инчунин муқаррароти дорой 
навгонии илмй ва аҳамияти назариявию амалии диссертатсия инъикос гардидаанд 
ва маълумот оид ба тавсиби натиҷаҳои таҳқиқот пешниҳод карда шудаанд (саҳ. 4- 
14).

Дар боби якуми диссертатсия «Ҷанбаҳои назариявии таҳқиқоти 
ҳамкориҳои тиҷоративу иқтисодӣ дар шароити дигаргуниҳои геоиқтисодӣ» 
(саҳ. 15-64) довталаби дараҷаи илмӣ масъалаҳои назариявии диссертатсияро 
баррасӣ намуда, равишҳоро нисбат ба омӯзиши ҳамкориҳои тиҷоратию 
иқтисодии байналмилалӣ таҳқиқ кардааст. Ҳамкориҳои тиҷоратию 
сармоягузорӣ дар ҷаҳон ва самтҳои асосии рушди он дида баромада, таҳқиқи 
ҳамкориҳои иқтисодии байни кишварҳо дар шароити дигаргун шудани вазъи 
геоиқтисодӣ ба анҷом расонидааст. ,v

Дар зербоби аввал дар асоси омӯзиши адабиётҳои ватанй ва хориҷӣ дар 
сатҳи зарурӣ қисматҳои алоҳидаи назариявӣ ва методологӣ бо назардошти 
арзёбии ҳамкориҳои тиҷоратию иқтисодии байналмилалӣ ба анҷом расонида 
шудааст. Дар ин раванд шароити умумии рушди муносибатҳои тиҷоратию 
иқтисодии байни Тоҷикистон ва Хитой ва сабаби асосии он мухталиф будани 
манфиатҳои дутарафа ба ҳисоб меравад.

Дар ҳақиқат муаллиф дуруст қайд менамояд, ки барои Тоҷикистон хеле 
муҳим аст, ки тавассути шарикони берунмарзӣ раванди саноатикунонии 
иқтисодро бо миқёси васеъ ва бо суръати баланд рушд ёбад. Ҳамзамон, 
консепсияи саноатикунонӣ барои баланд бардоштани сатҳи шуғлнокии аҳолй 
ва мардум тавассути ихтисоси баланд ва касбҳои замонавӣ сохд^би музди кори 
сазовор гарданд. Инчунин, муаллиф қайд менамояд, ки омӯзиши 
муносибатҳои иқтисодӣ-байналхалқӣ дар асоси тағйиротҳои сохтории ҷиддӣ 
дар муносибатҳои байниҳамдигарии Чину Тоҷикистон роҳандозй карда 
шаванд.

Аз баррасии зербоби дуюми ин боб бармеояд, ки муаллиф раванди 
ҳамкориҳои тиҷоратию сармоягузориро дар ҷаҳон ва самтҳои асосии рушди 
он дар сатҳи зарурӣ мавриди таҳқиқ ва арзёбии тафовутҳои аслй дар миёни 
тиҷорат ва сармоягузории байналмилалӣ (саҳ.38-39) қарор додааст. Дар 
доираи робитаҳои иқтисодии байналхалқӣ, муносибатҳои байниҳамдигарии 
тиҷорат ва сармоягузорӣ асосан дар шаклҳои ҳамзинагӣ ва вобастагии 
дутарафа худро нишон медиҳанд (саҳ.42). Ҳамзамон, низоми ҳамоҳангсозии 
равандҳои тиҷоратй ва сармоягузориро (саҳ.43) дида баромада, равандҳои 

зеринро ҳамчун давраҳои асосӣ пешбинӣ намуда, онҳоро гурӯҳбандӣ кардааст 
(саҳ.45-46). Динамикаи воридшавии сармоягузориҳои хориҷӣ ба Ҷумхурии 
Тоҷикистон дар солҳои 2009-2023 (саҳ.52) омӯхта шуда, муаллиф қайд 
намудааст, ки барои қонеъ гардонидани талаботи Тоҷикистон ба он 
сармоягузориеҳое, ки ба манфиатҳои ӯ бештар мувофиқ мебошанд, замина 
гузоранд. Инчунин, диққати асосӣ ба арзёбии муносибатҳои тиҷоратию 
иқтисодии байни Ҷумҳурии Тоҷикистон ва вилояти худмухтори Синзяну 
Уйғури Чин до да шудааст.

Дар зербоби охирини боби аввал таҳқиқи ҳамкориҳои иқтисодии байни 
кишварҳо дар шароити дигаргун шудани вазъи геоиқтисодӣ мавриди омӯзиш 
қарор дода шудааст. Муаллиф дар он ақидааст, ки муқаррароти методологӣ 
таҳким ёфта ба ҳамаи навъҳои захираҳо дахл доранд ва хусусиятҳои онҳоро 
тавассути пайвандҳои сармоягузорӣ ва равандҳои такрористеҳсолӣ муайян 
мекунанд (саҳ.57-58) дастгирӣ менамоем. Ҳамзамон, муаллиф дуруст қайд 
менамояд, ки илова кардани назарияи тақсимоти ҷамъиятии меҳнат бо номгӯи 
нави он - тақсимоти корпоративии (байниҳамдигарии) меҳнат имкон медиҳад, 
ки масоили ҳамкории мутақобилан судманд ҳал карда шавад (саҳ.59-60). Дар 
ин зербоб пешниҳодҳо нисбати самтҳои афзалиятноки ҳамкории геоиқтисодии 
кишварҳои Созмони ҳакрориҳои Шанхай (саҳ.61-62) ирсол шудаанд,

Унвонҷӯ дар боби дуюми диссертатсия «Вазъи кунунии ҳамкориҳои 
иқтисодӣ байни Ҷумҳурии Тоҷикистон ва Ҷумҳурии халқии Хитой» (саҳ. 65- 
120) тахдили динамикаи гардиши мол ва сохтори содироту воридот байни 
Тоҷикистон ва Хитой дида баромада, тахдили миқёс ва самтҳои раванди 
сармоягузории Хитой ба Тоҷикистонро арзёбӣ намуда, омилҳои муҳимтарини 
рушди босуръати муносибатҳои тиҷоратию сармоягузории Тоҷикистону 
Хитой мавриди таҳқиқ қарор додааст.

Ҳамзамон, унвонҷӯ дар доираи зербоби аввали ин боб ба арзёбии 
таҳлили динамикаи гардиши мол ва сохтори содироту воридот байни 
Тоҷикистон ва Чин диққати асосй дода, таносуби молҳои воридотии 
Ҷумхурии Тоҷикистон аз Ҷумҳурии Халқии Хитой (бо ҳисоби %) (саҳ.68) , 
тамоюли ҳиссаи содиротии Ҷумҳурии Тоҷикистон ба Ҷумҳурии Халқии Хитой 
(саҳ.69), ҳаҷми сармоягузориҳо аз рӯйи минтақаҳои Ҷумҳурии Тоҷикистон дар 
давоми соли 2023 (саҳ.74) омӯхта шудааст. Бо мақсади рушди минбаъдаи 
муносибатҳои дуҷониба зарурияти ташаккули ҳамкориҳои Ҷумхурии 
Тоҷикистон бо Ҷумҳурии Халқии Чин дар самтҳои зерин : ҳамкориҳо дар 
самти иқтисодиёти сабз; рушди экология; дар самти автомобилсозӣ; 
техникаю технологияҳои навин; тайёр намудани кадрҳои баландихтисос; 
зидди терроризму экстремизм ва ғайра (саҳ.75) пешниҳод шудааст.

Дар зербоби дуюми боби сеюм тахдили раванди сармоягузории Хитой 
ба Тоҷикистон, миқёс ва самтҳои он дар асоси воридшавии сармоягузориҳои 
хориҷӣ ба Тоҷикистон (саҳ.78), маълумотнома оид ба воридоти сармояи 
хориҷӣ аз Хитой барои солҳои 2004-2022 (саҳ.86) мавриди омӯзиш қарор 
гирифтааст. Барои таҳкими ҳдмкориҳои муассир аз тарафи Тоҷикистон ва 
Хитой талошҳои зиёд ба кор гирифта шуда, дар се соҳаи асосй а) сохтмони 
роҳҳо ва объектҳои роҳсозӣ; б) таҳкими нақлиёти автомобилй; в) рушди 
парвозҳои ҳавоӣ онҳо амалӣ шуда истодаанд.

Ба ақидаи муллиф имрӯз, бо пуштибонии молиявӣ аз ҷониби Ҳукумати 
Ҷумҳурии Халқии Чин ва бо иштироки ширкатҳои чинӣ як силсила лоиҳаҳои 
муҳими стратегӣ амалӣ шудаанд. Ҳоло як қатор ширкатҳои бузурги чинӣ, аз 
қабили China Road and Bridge Construction Group (CRBC), China Railway 
Construction Corporation (CRCC), Sinohidro Corporation, TBEA, Zijin Mining 
Group Co. Ltd), инчунин бисёр корхонаҳои миёна ва хурди Хитой дар хоҷагии 
халқи Тоҷикистон бомуваффақият фаъолият менамоянд.

Ҳамзамон, дар рисола омилҳои муҳимтарини рушди босуръати 
муносибатҳои тиҷоратию сармоягузории Тоҷикистону Хитой омухта шуда, 
муаллиф дар он ақида аст, ки ҳамкориҳои Тоҷикистону Чин муҳтоҷи 
диверсификатсия мебошанд. Дар ин раванд яке аз вазифаҳои муҳимтарини 
робитаҳои номбурда ин афзоиши саҳмгирии Чин оид ба афзудани нерӯи 
содиротии Тоҷикистон мебошад. Инчунин, хуб мешуд, ки Чин ба Тоҷикистон 
дар асоси таҷрибаи бисёрсолааш чунон мададе расонад, ки аз як тараф 
таносуби содироту воридоти Тоҷикистон баробар гардад ва аз тарафи дигар 
мавқеи Тоҷикистон дар бозори ҷаҳонӣ мустаҳкам ва рақобатпазир шавад.

Дар боби сеюми диссертатсия - “Дурнамои ҳамкориҳои иқтисодии 
байни Тоҷикистон ва Хитой дар қаринаи вазъи кунунии геоиқтисодӣ” (саҳ. 
121-152) таъсири омилҳои геоиқтисодӣ ба рушди минбаъдаи муносибатҳои 
Тоҷикистону Хитой таҳқиқ намуда, самаранокии ҳамкориҳои иқтисодии 
байни Тоҷикистону Хитой ва омилҳои баланд бардоштани онҳоро арзёбй 
шуда, самтҳои ояндадори тақвияти ҳамкориҳои мутақобилаи иқтисодии 
Тоҷикистону Хитой пешниҳод намудааст.

Дар зербоби аввали ин боб аз тарафи муаллиф таъсири омилҳои 
геоиқтисодӣ ба рушди минбаъдаи муносибатҳои Тоҷикистону Чин дар асоси 
таҳқиқи пурра муайян карда шудааст, ки боиси дастгирӣ мебошад.

Бояд қайд намуд, ки мо пешниҳодҳои муаллиф оид ба самаранокии 
ҳамкориҳои иқтисодии байни Тоҷикистону Хитой омилҳои баланд 
бардоштани он дар зербоби дуюми ин боб сурат гирифтаанд, дастгирй 
менамоем, чунки онҳо имконият медиҳанд ин раванд бо назардошти ҷиҳатҳои 

такмил дар Тоҷикистон амалй карда шуда талаботҳои зикршуда, чанд ҷанбаи 
муҳимро фаро гиранд.

Дар зербоби охирини боби самтҳои ояндадори тақвияти ҳамкориҳои 
мутақобилаи иқтисодии Тоҷикистону Хитой дар асоси истифодаи 
маълумотҳои ибтидоӣ барри тартиб додани таҳлили коррелятсионӣ- 
регрессионии ММД-и воқеӣ ва ҳисобӣ, ки бо модел пешниҳодшуда ҳисоб 
гардидааст. Ҳамзамон, тамоюли сармоягузории кишварҳои шарик (саҳ.147) 
дида баромада шудааст.

Муаллиф дуруст мешуморанд, ки дар гуфтушунидҳое, ки байни 
роҳбарони сатҳи аввали Тоҷикистону Чин ҳар замон ба вуқъ мепайванданд, 
масоили баланд бардоштани самаранокии иқтисодии робитаҳои байни онҳо 
баррасӣ мегарданд. Тоҷикистон бештар барои он манфиатдор аст, ки ин 
робитаҳо боиси баланд бардоштани сатҳи шуурнокии васеи аҳолӣ ва хусусан 
аҳолии деҳот гарданд ва сатҳи бекориро то ба дараҷаи меъёрӣ оварда 
расонанд. v

Дар охири ҳар як боби диссертатсия хулосаҳо пешниҳод карда шудааст.
Дар хулоса ва пешниҳодҳо (саҳ. 153-158) натиҷаҳои асосии таҳқиқоти 

диссертатсионӣ, инчунин, тавсияҳое, ки аҳамияти назариявӣ ва амалӣ доранд, 
пешниҳод гардидаанд.

Дараҷаи саҳеҳии натиҷаҳои таҳқиқот бо истифодаи усулҳои махсус дар 
рафти иҷрои диссертатсия, боэътимодии маълумот, ҳаҷми кифояи маводи 
таҳқиқшуда, коркарди омории натиҷаҳои таҳқиқот, маърузаҳо дар конференсияҳои 
илмию амалӣ тасдиқ мешавад.

Дар амалия хулоса ва тавсияҳо барои татбиқи натичаҳои кори 
диссертатсионӣ ва дар асоси таҳлили илмӣ ҷанбаҳои назариявию таҷрибавӣ 
бароварда шудааст, ки аз эътимоднокии натиҷаҳои таҳқиқот дарак медиҳад.

Асоснокии ва эътимоднокии хулосаҳо ва тавсияхои дар диссертатсия 
зикршуда.

Дар умум диссертатсия аз рӯйи сохтор, мазмун ва муаррифии мантиқӣ ба 
мақсад ва вазифаҳои таҳқиқот пурра мувофиқат мекунад.

Дар диссертатсия назария, методика ва амалияи ҳамакориҳои Тоҷикистон бо 
Хитой дар шароити тағйирёбии вазъи геоиқтисодӣ дар ҷаҳон ба таври мантиқй 
таҳқиқ карда шудааст. Муаллиф таҳлили ҷанбаҳои назариявй, методй ва амалияи 
ин равандро дар шароити ҷаҳонишавии иқтисодй таҳлил намуда, дар ин асос оид 
ба мукаммал гардондани он хулоса, тавсия ва пешниҳодҳои мушаххас таҳия 
намудааст.

Истифодабарии пешниҳодҳо, тавсияҳо ва татбиқи амалии онҳо асоснокӣ ва 
эътимоднокии натиҷаҳои илмии ба даст овардашудаи диссертатсия мебошад. 
Дараҷаи эътимоднокии натиҷаҳои гирифташудаи диссертатсияро баҳо дода, бояд 

қайд намуд, ки дар равиши таҳқиқот миқдори зиёди таҳқиқотҳои илмии олимони 
ватанӣ ва хориҷӣ, санадҳои меъёрию ҳуқуқии Вазорати корҳои хориҷии Ҷумҳурии 
Тоҷикистон, инчунин ҳисоботҳои корхонаҳо истифода бурда шудаанд.

Аҳаммияти илмй, амалӣ, иқтисодй ва иҷтимоии натиҷаҳои 
диссертатсия бо нишон додани тавсияҳо оид ба истифодаи онҳо.

Аҳамияти илмии таҳқиқот. Аҳамияти илмии натиҷаҳои таҳқиқот дар 
асосноккунии назариявӣ, методӣ ва амалияи ҳамкориҳои иқтисодӣ байни 
Ҷумҳурии Тоҷикистон ва Ҷумҳурии халқии Хитой дар шароити тағйирёбии 
вазъи геоиқтисодӣ дар ҷаҳон зоҳир мешавад. Пешниҳод ва тавсияҳои дар 
диссертатсия коркардшударо ба сифати воситаи мукаммал намудани 
ҳамкориҳои иқтисодӣ байни Тоҷикистон ва дигар кишварҳо дар шароити 
тағйирёбии вазъи геоиқтисодӣ дар ҷаҳон бо мақсади боз ҳам такмил додани 
ҳамкориҳои мутақобила истифода бурдан мумкин аст.

Аҳаммияти амалии таҳқиқот дар он ифода мегардад, ки натиҷаҳои 
таҳқиқоти диссертатсионӣ метавонанд барои ошкор намудан ва рафъи 
мушкилиҳои такмили ҳамкориҳои иқтисодӣ байни Тоҷикистон ва дигар 
кишварҳо дар шароити тағйирёбии вазъи геоиқтисодӣ дар ҷаҳон коркард 
шуда, муқаррароти таҳиягардида имкон медиҳад, ки самаранокии ҳамкориҳои 
иқтисодӣ байни Тоҷикистон ва дигар кишварҳо дар шароити тағйирёбии 
вазъи геоиқтисодӣ баланд бардошта шавад. Тавсияҳои таҳияшуда метавонанд дар 
қаламрави кишвар ба кор бурда шаванд.

Аз таҳлили диссертатсия бар мерояд, ки баъзе аз муқаррароти амалии 
таҳқиқоти ба анҷом расонидашуда ва тавсияҳои таҳияшуда метавонанд дар 
раванди бехдошти ҳамкориҳои иқтисодӣ байни Тоҷикистон ва дигар кишварҳо 
дар шароити тағйирёбии вазъи геоиқтисодӣ дар ҷаҳон ба кор бурда шаванд. 
Муқаррароти назариявй ва тавсияҳои амалии таҳқиқот дар раванди таълимии зинаи 
бакалавриат ва магистратура бо самти ихтисоси иутисоди ҷаҳонӣ дар Донишгоҳи 
миллии Тоҷикистон истифода мешаванд.

Аҳаммияти иқтисодии таҳқиқот аз он иборат мебошад, ки натиҷаҳои 
диссертатсия метавонанд ба рушди ҳамкориҳои иқтисодӣ байни Тоҷикистон ва 
Хитой дар шароити тағйирёбии вазъи геоиқтисодӣ дар ҷаҳон дар соҳаҳо ва 
корхонаҳои ватанӣ таъсири мусбӣ расонда, ташкили дурусти баҳодиҳии натиҷаҳои 
молиявӣ ва самаранокии қабули қарорҳои идоракуниро аз тарафи роҳбарияти онхо 
таъмин намоянд.

Аҳаммияти иҷтимоии натиҷаҳои диссертатсия дар он аст, ки ташкили 
дурусти ҳамкориҳои иқтисодӣ байни Тоҷикистон ва Хитой дар шароити 
тағйирёбии вазъи геоиқтисодӣ дар ҷаҳон, ташкил кардани ҷойҳои нави корй 
имконият медиҳад, ки дар корхонаҳо дар шароити рақобат бо дарназардошти 
хусусиятҳои соҳавӣ ба баланд бардоштани сифати кору хизматрасониҳо, паст

гардидани арзиши аслии онҳо таъсири мусбат расонад. Инчунин, натиҷаҳо барои 
ҳаллу фас ли масъалаи шуғли пурмаҳсул дар Тоҷикистон ва минтақаҳои он, паст 
шудани сатҳи камбизоатӣ имконият фароҳам оваранд.

Нашри натиҷаҳои диссертатсия дар маҷаллаҳои тақризшавандаи илмй. 
Асарҳои интишоршудаи муаллиф иқтибосҳои илмӣ ва хулосаву пешниҳодҳои дар 
диссертатсия ҷой доштаро дар худ инъикос намудаанд. Доир ба мавзуи таҳқиқот 5 
мақола дар маҷаллаҳои тақризшавандаи КОА назди Президента Ҷумҳурии 
Тоҷикистон ба нашр расонида шудааст.

Мутобиқати тахассуси илмии довталаб ба дарачаи илмӣ.
Обидзода Умед Фозил мутахассис дар соҳаи иқтисоди ҷаҳонй буда, 

имконияти мустақилона ҳал кардани масъалаҳои илмй дар ин самт мебошад ва 
диссертатсия ба самти тахассусии унвонҷӯ мутобиқ мебошад. Мавзуи таҳқиқоти 
диссертатсионӣ, сохтор ва мазмуни кори иҷрошуда ба талаботҳои муқарраршудаи 
шиносномаи тахассусии 6D051300 - Иқтисодиёти ҷаҳонӣ (6D051301 - 
Иқтисодиёти ҷаҳонӣ) пурра мувофиқат мекунад. Натиҷаҳои илмии бадастовардаи 
довталаби дараҷаи илмӣ ба талаботҳои чунин корҳо ҷавобгӯ мебошад. Ҳангоми 
тавсифи довталаб ба ҳайси тадқиқотчӣ донишомӯзй, фидокорӣ, масъулиятшиносӣ, 
қобилияти дар сатҳи баланд ташкил кардани кори илмй, қабули қарорҳои мустақил 
ва муайян кардани роҳҳои расидан ба ҳадаф ва вазифаҳои ба миён гузошташуда 
бояд таъкид карда шавад.

Эродҳо ва баъзе тавсияҳо ба диссертатсия:
1. Дар зербоби 1.1 муаллиф равишҳои назариявиро нисбат ба омӯзиши 

ҳамкориҳои тиҷоратию иқтисодии байналмилалӣ мавриди омӯзиш қарор додааст. 
Агар дар бораи такмили ҳамкориҳои тиҷоратию иқтисодии байналмилалӣ дар 
Ҷумҳурии Тоҷикистон маълумоти бештар медод, фикр мекунем сифати кори 
диссертатсионй боз ҳам беҳтар мегардид.

2. Дар зербоби 2.1 таҳқиқи динамикаи гардиши мол ва сохтори содироту 
воридот байни Тоҷикистон ва Хитой ба анҷом расонида шудааст. Мутаассифона, 
таҳлили пурра ва натиҷагирй бо назардошти таъсири омилҳо ба рушди содироту 
воридот байни кишварҳо дар шароити муосир пурра арзёбй карда нашудааст.

3. Зербоби 2.2 ба таҳқиқи миқёс ва самтҳои сармоягузории Хитой ба 
Тоҷикистон дар шароити ҷаҳонишавии иқтисодиёт бахшида шудааст. Вале 
масъалаи баргардонидани маблағҳои қарзӣ аз диди назари муаллиф дур мондааст.

4. Дар зербоби 3.2. омилҳои баланд бардоштани самаранокии ҳамкориҳои 
иқтисодӣ байни Тоҷикистону Хитой дар сатҳи зарурй ба анҷом расонида шудааст. 
Мутаассифона, ҳисобҳои зарурй ва натиҷагирй нисбати баҳодиҳии ин раванд ба 
анҷом дода нашудааст.

5. Дар диссертатсия баъзе камбудиҳои грамматики ва орфогафӣ ҷой 
доранд, инчунин, баъзе аз мафҳумҳо ба тариқи пурра арзёбй нашудаанд.

Мутобиқати барасмиятдарории диссертатсия ба талаботи Комиссия
Диссертатсияи Обидзода Умед Фозил ҳамчун кори илмии ба анҷом расида 

ба ҳисоб рафта, таркиб ва сохтори он бо тавсияву асосноккунӣ дар сатҳи баланди 
илмӣ-назариявӣ навишта шуда, ба талаботҳои гирифтани дараҷаи илмии доктори 
фалсафа (PhD), доктор аз рӯйи ихтисос омода намудани диссертатсия ва ташхиси 
он дар шурои диссертатсионӣ ва дигар талаботҳои муқаррарнамудаи “Тартиби 
додани дараҷаҳои илмӣ (Қарори Ҳукумати Ҷумҳурии Тоҷикистон аз 30 июни соли 
2021, таҳти № 267) чавобгӯ мебошад.

Диссертатсияи довталаби дараҷаи илмй ба меъёрҳои гирифтани дараҷаи 
илмии доктори фалсафа (PhD), доктор аз рӯйи ихтисос, омода намудани 
диссертатсия ва санҷиши кори диссертатсионй дар Шурои диссертатсионй ва дигар 
талаботи Низомномаи Шурои диссертатсионй, тартиби додани дараҷаҳои илмй ва 
тартиби бақайдгирии’ давлатии диссертатсияҳои дифоъшуда, ки бо қарори 
Ҳукумати Ҷумҳурии Тоҷикистон № 267 аз 30 июни соли 2021 тасдиқ шудааст, 
мутобиқат менамояд.

Кори диссертатсионй бо забони фаҳмо бо истилоҳоти қабулшуда навишта 
шудааст, ороиши диссертатсия тағйиротро талаб намекунад. Автореферат ва 
мақолаҳои илмии ба нашр расондаи довталаб таркиби асосии диссертатсияро дар 
бар гирифта, натиҷаҳои таҳқиқотро ҳамчун дастоварди нави илмй ҳисобидан 
мумкин аст. Ҷанбаҳои муҳими мундариҷаи кор дар автореферат инъикос ёфтаанд, 
ки предмета асосии дифоъ мебошанд. Бинобар ин, талабот дар ин бобат дар маҷмуъ 
қонеъ карда мешавад.

Хулоса
Таҳқиқоти диссертатсионии Обидзода Умед Фозил дар мавзуи 

“Ҳамкориҳои иқтисодӣ байни Ҷумҳурии Тоҷикистон ва Ҷумҳурии халқии 
Хитой дар шароити тағйирёбии вазъи геоиқтисодй дар ҷаҳон”, ки барои 
дарёфти дараҷаи илмии доктори фалсафа (PhD), доктор аз рӯйи ихтисоси 6D051300 
- Иқтисодиёти ҷаҳонй (6D051301 - Иқтисодиёти ҷаҳонӣ пешниҳод шудааст, кори 
илмии мукаммал ва ба анҷомрасида буда, дар он натиҷаҳои нави назариявй, методы 
ва амалии аз ҷиҳати илмй асоснок ба даст оварда шудаанд.

Мубрамӣ, навгонӣ, асоснокии муқаррароти асосии илмй, хулоса ва 
пешниҳодҳо, инчунин аҳамияти он барои илми иқтисодӣ ва амалияи ҳамкориҳои 
иқтисоди байни давлатҳо дар шароити тағйирёбии вазъи геоиқтисодӣ дар ҷаҳон 
гувоҳй медиҳад, ки таҳқиқоти диссертатсионй умуман ба талаботи бандҳои 32, 33, 
34, 35 Тартиби додани дараҷаҳои илмй, ки бо Қарори ҳукумати Ҷумҳурии 
Тоҷикистон аз 30 июни соли 2021, № 367 тасдиқ шудааст, ҷавобгӯ мебошад ва 
муаллифи он - Обидзода Умед Фозил барои додани дараҷаи илмии доктори 
фалсафа (PhD), доктор аз рӯйи ихтисоси 6D051300 - Иқтисодиёти ҷаҳонй 
(6D051301 - Иқтисодиёти ҷаҳонӣ) сазовор мебошад.

Дар чаласа 18 - нафар иштирок намуданд. Натиҷаи овоздиҳӣ: «тарафдор» -18 
нафар, «зид» - нест, «бетараф» - нест.

Тақриз дар ҷаласаи васеи кафедраи фаъолияти гумрукӣ, иқтисодиёти ҷаҳон 
ва муносибатҳои баналмилалии Донишгоҳи давлатии тиҷорати Тоҷикистон 
муҳокима ва тасдиқ карда шудааст (протоколы № 5 аз 6 декабри соли 2025).

Раиси ҷаласа:
мудири кафедраи иқтисодиёти ҷаҳон ва 
муносибатҳои баналмилалии
Донишгоҳи давлатии тиҷорати Тоҷикистон, 
н.и.и., дотсент /Г~\ Рустамзода Ф.М.

Эксперт:
профессори кафедраи фаъолияти 
гумруки Донишгоҳи давлатии тиҷорати 
Тоҷикистон, д.и.и., профессор

Котиби ҷаласа, муаллими калон

Раҷабов Р.К.

Назарбекова Н.А.

Имзои Рустамзода Ф.М., Раҷабов Р.К. ва Назарбекова Н.А.-ро тасдиқ менамоям:

Сардори шуъбаи кадрҳо ва 
корҳои махсуси Дедиш 
давлатии тиҷор

Суроға: 
http:/

Пирзода С. С.
ШУЪБАИ 

КАДРҲОВА

Х*\ СПЕЦИАЛЬНЫХ РАБО

■tguk.t|.
рий Тоҷикистон, ш. Душанбе, кучаи Деҳоти, 14.

il: tguk@mail.ru, тел: +992 (37) 234-85-46).

